
 Savorre subijèkturǎ si musajutne.  

 Den pen ivǎθe 10 pùnkturǎ. 

 E butǎqo vaxt si 3 òre. 
 
 

O JEKHTO SUBIJÈKTO 32 pùnkturǎ 

 

DEL PES O TÈKSTO 

 Me sem i Alina thaj kamav te vakǎrav tumenqe palal jekh godǎver ӡivutro. La mamǎ si la 

jekh daj-kaxni deśe kaxnǒrrença. Kamavas te khelav man kadale kaxnǒrǎnça, tha` i daj kaxni na 

mukhel man. Kana ӡav karing lenθe, i kaxni phukhǎrel pesqe pora, baśel ruśli. Te kamavas te 

„ćorav” laθar jekhe tiknorres – xutelas manθe. E mamǎqi kaxni griźisarel zoralas pesqe 

kaxnǒrrenθar. Sa o dǐves rodel le tiknenqe laćhe xabena. 

 Daraθar, nijekh aver kaxni andar i bar na beśel paśal e kaxnǒrrǎ kana xan. I màmi phendǎs 

kaj na sas la nijekhvar jekh daj-kaxni kaj te griźisarel pesqe tiknenθar sar kadaja.  

 Kana kerdǒl pes rǎt, i kaxni astarel e ćokoça e mamǎqi fïsta thaj i màmi ӡanel so si i vrǎma 

te putarel o udar te aven e kaxnorrǎ andre te soven. I daj-kaxni ӡal paśal o bov, kothe kaj i màmi 

anglekerel lenqe e ratǎqo xaben. 

 And-jekh palomezimèri, me thaj i màmi gelǎm k-e nìśte nǎmurǎ and-o gav.  

 – Marinea! akhardǎs i màmi le papos. Te na bistres te putares o udar te śaj te avel i kaxni 

andre! Xatǎrdǎn, Marinea? 

 – Xatǎrdem, phenel o pàpos sovalo. Sar te bistarav? Ʒan… na avela khanć tumare kaxnǎça… 

 Kana areslǎm palpale khere, rǎte – i kaxni na sas khanikaj. O pàpos sovdǎs anglal te soven e 

kaxnǎ. I ćorri màmi! Na maj dikhlem la te avel kadja ruśli. Maj but ćàsurǎ rodǎm and-i bar, p-o 

drom, savorre thanesθe. Ivǎθe. 

 Palal but vrǎma gelǎm te sovas and-i livni. Xurǎvdǎm amen and-e sovipnasqe gada, kerdǎm 

amenqe truśul thaj kamlǎm te ćhas amen and-o sovthan. Andar jekh, aśundǎm nìśte baśa. I màmi 

vazdǎs o parind. Dikhlǎm o śero e kaxnǎqo. 

 – Klonk-klonk! kerdǎs voj lośali. 

 – Vaj manθar! mardǎs i màmi andar e vasta. Te dikhes kaj garavdǎs pes! Godǎver kaxnie! 

Sar śaj uklile e śopnǎ e kaxnǒrrǎ? Na xakǎrav! 

 Texarinǎθe, i kuć daj-kaxni thaj pesqe deś kaxnǒrrǎ beśenas godǎver paśal o udar, 

aźukǎrindoj te uśtel i màmi te mukhel len avri. 

 – Klonk, klonk, klonk, na keren làrma! phenelas voj pesqe tiknorrenqe. Na maj si but! Uśtel 

i màmi… maj si jekh cïra. Maj mukhen la te sovel! 

(E mamǎqi daj-kaxni, palal i Noemi Kordovan) 

1. Xramosaren savo si o tìtulo, o autòro thaj e personàźurǎ andar o dino tèksto!   

           6 pùnkturǎ 

2. Arakhen e mamujutne alava/ antonìmurǎ vaś e alava: tiknorro, rǎt, cïra, ćorro.  

           4 pùnkturǎ 

3. Roden thaj xramosaren, andar dino tèksto, trin navnǎ/ substantìvurǎ! Xramosaren savo si lenqo 

gendero/ ling.         6 pùnkturǎ 

4. Roden thaj xramosaren, andar dino tèksto, śtar alava kerde andar trin silàbe! 4 pùnkturǎ 

5. Roden thaj xramosaren, andar o dino tèksto, trin paśnavnǎ/ adźektìvurǎ! Xramosaren save 

substantìvurǎ determinisaren von.      6 pùnkturǎ 

6. Roden thaj xramosaren, andar o dino tèksto, trin kernavnǎ/ vèrburǎ save si ka-o akanutno vaxt.

           6 pùnkturǎ 

 
O DUJTO SUBIJÈKTO           58 pùnkturǎ 

 

1. Ambolden gaʒikanes e anglutne trin alineàturǎ andar tèksto dino maj opre! 18 pùnkturǎ 
 

2. Keren po jekh propozìcia e avutne vortogramença: and-o, k-i, p-e! I propozìcia trebal te avel la 

po cïra panʒ alava.         6 pùnkturǎ 
 

3. Nakhaven e kernavnǎ/ e vèrburǎ „ʒal – a merge” thaj „si – a avea” ka-o akanutno vaxt! 

           12 pùnkturǎ 
 

4. Ambolden and-i rromani ćhib!       12 pùnkturǎ 

 

a) Sunt bucuros că am ajuns cu bine în vechiul și frumosul oraș Cluj-Napoca.  

b) Olimpiada Județeană de Limba Rromani se ține sâmbătă,  18 martie 2023.  

c) Familia mea acordă o importanță mare educației noastre.  

d) Am învățat foarte mult din această carte, dar și din alte cărți de limba rromani. 

 

5. Keren jekh xramosaripen, and-e 15-20 rèndurǎ, palal i tèma: „So kamav te kerav palal so 

agorisarav o licèvo?”. And-o tumaro xramosaripen dikhena:   10 pùnkturǎ 
 

O ander/ o koncinùto le xramosaripnasqo – 6 pùnkturǎ  
– Xramosares palal tiri akanutni edukacionàlo situàcia.     2 pùnkturǎ 

– Sikaves ke savo licèvo kames te ʒas. Sosθar?      2 pùnkturǎ 

– Kon d-aśti te vastdel tut kaj te ingeres maj dur tire stùdie?      2 pùnkturǎ 

O organizisaripen thaj o prezentisaripen e godǎnqo  – 2 pùnkturǎ 

- o organizisaripen e godǎnqo – 1 pùnkto 

- i originalitèta  -1 pùnkto  

E xramosaripnasqi redaktàcia – 2 pùnkturǎ  

- vaś e vortografiaqe règule – 1 pùnkto  

- vaś e punktuaciaqe règule – 1 pùnkto 


